
Shkruan: Dr. Shefqget Krasniqi

Sot éshté dita e fundit e vitit sipas kalendarit té myslimanéve, gjegjésisht sipas kalendarit hixhri,
pér zanafillén, historikun dhe detaje tjera té réndésishme té té cilit, kemi folur edhe mé paré,
madje, falé ndihmés sé Allahut, ajo temé bashké me té gjitha temat tjera qé jané publikuar pér
¢do javé né kété gazeté jané pérmbledhur dhe botuar né njé libér té vecanté, té titulluar
“Qéndrime né kohé.”

Késaj radhe, kété daté té réndésishme islame, do ta trajtojmé nga njé kéndvéshtrim tjetér.

Njerézit né pérgjithési, myslimané e té tjeré, i gézohen vitit té ri pérkatés, mu pér kété edhe
shumé prej tyre e festojné. Né realitet, ka gené dashur té jeté e kundérta, jo vetém gé mos ta
festojné, por edhe té mérziten e té brengosen, sepse me kalimin e njé viti kalon edhe njé vit nga
jeta joné, edhe njé vit mé afér vdekjes, njé vit mé pérpara, njé vit té& kaloi té doli nga dora, mé
nuk do kesh mundési ta kthesh asnjéheré deri né kiamet. Dhe lére se kaloi njé vit, por késhtu
po na kalojné shumé vite, e viti éshté kohé, e koha éshté jeta jote dhe e imja, sa kohé kalon, aq
pjesé nga jeta joné kaloi. Njeriu e ka né dispozicion vetém njé jeté qé éshté e pérbéré nga disa
vite, apo disa dekada, e gé éshté njé kohé e caktuar dhe e cila as nuk shtohet e as nuk
pakésohet. Kjo jeté éshté pasuria mé e shtrenjté gé e posedon njeriu, késhtu i mencur &shté ai i
cili ia di vlerén té shtrenjtés, e ¢mon até... Pér kété arsye Islami i kushton kohés njé réndési
jashtézakonisht t¢ madhe, sagé Allahu i Madhéruar edhe zotohet né kohé. Thoté Allahu:
“Pasha kohén” (Kur'ani, el-Asr: 1.); “Pasha natén gé me errésiré mbulon gjithésiné! Pasha
ditén kur ajo shkrepétin” (Kur'ani, el-Lejl: 1-2.); “Pasha agimin!” (Kur'ani, el-Fexhr: 1.), si dhe
shumé e shumé raste tjera ku i Madhi Allah pérmend kohén, ose zotohet né t&, pér t'ia kujtuar
myslimanéve réndésiné e madhe qé ajo ka pér ta. E né anén tjetér Pejgamberi Muhammed a.s.
na porosité gé ta shfrytézojmé kohén né maksimum duke pasur parasysh vlerén e madhe gé ka
dhe se ajo kohé éshté jeta jote, &shté vepra jote, éshté fryti i juaj, éshté rezultati i punés suaj né
bazé té sé cilés vlerésohesh se a ke gené i miré apo i keq, i démshém apo i dobishém. E mé
pas sipas atyre veprave e punéve tua do té kesh vleré né familje dhe né shoqgéri, bile edhe né
botén tjetér, pér até thoté Allahu xh.sh: “E ata qé besuan dhe béné vepra t& mira, s'ka dyshim
se Ne nuk i humbim shpérblimin atij qé éshté bamirés” (Kur'an, el-Kehf: 30.) Ndérsa

Pejgamberi a.s. thoté: “Shfrytézoji pesé gjéra para se té vijné pesé té tjera: rininé ténde para
plegérisé, shéndetin ténd para sémurjes, pasuriné para varférisé, kohén e liré para se té zihesh
dhe jetén para vdekjes.”

Té gjitha kéto jané pjesé e jetés sate té cilat po nuk i shfrytézove té ikin, e dikur pendohesh por
béhet voné. Sa plaku pendohet gé nuk ka punuar miré, apo gé nuk ka kryer shkollé kur ka gené
i ri, por tash i éshté béré voné. Sa i sémuri pendohet qé nuk ka ditur ta ruaj shéndetin e tij dhe
ta shfrytézon até si duhet, por tashmé i éshté béré voné. Sa i varféri pendohet gqé nuk ja ka ditur
vlerén pasurisé sa ka pasur dhe nuk e ka harxhuar aty ku duhet, por tashmé i éshté béré voné
... dhe késhtu me radhé&. Andaj kalimi i njé viti ka domethénie mé té madhe se thjesht té njé
feste.

Njé vit shumé kujt nuk i duket shumé, por aty jané 365 dité e ¢do dité nga njézet e katér oré,
késhtu nga ky prizém kalkulimi kjo béné shumé. Sa njeriu ka vdekur pér njé vit? A nuk kemi
mundur qé edhe ne té jemi nga ta? Po nése nuk kemi gené prej tyre gjaté kétij viti, atéheré kush
na garanton se nuk do jemi prej tyre gjaté kétij viti, né prag té té cilit jemi tani. Sipas njé
statistike pér cdo oré né boté vdesin rreth 6,178 njeréz. E vdekja vetém njé heré na vjen; ajo
nuk pérséritét dy heré.

Shumé shpejt kaloi njé vit, kaluan edhe shumé vite, e késhtu po kalon jeta krejt. Pa pyetni
pleqté se sa gjaté ju duken vitet gé kané jetuar, e do ta shihni se ¢’pérgjigje merrni. Do thoné:
Sa hap e mbyll syté na kaloi kjo jeté. Po -té nderuar- kjo éshté mé se e vértet. Eshté interesant
se me ké té bisedosh ka pér té théné: shumé shpejt po kalon koha, shumé shpejt kaloi njé vit.
Po, ashtu éshté, koha kalon shumé shpejt, né vecanti né kété kohé, sepse sa mé afér kiametit,
apo fundit té botés aq mé shpejt kalon koha, aqg mé shumé humb bereqeti i kohés, ag mé pak
kané njerézit bereget né puné. Kjo éshté e vértetuar edhe me hadith té Profetit Muhammed a.s.

Kaloi viti 1432 sipas kalendarit t&¢ musliamnéve, e gé ky vit do t& shénohet né histori si “vit i
ndryshimeve” né vecanti né botén arabe. Gjaté do ta kujton historia “pranverén arabe” gé
tashmé vec éshté futur né fjalor dhe éshté béré shprehje e pérditshme. Ky vit —sipas mendimit
tim- ka gené viti mé i beregetshém né botén islame gé nga koha e rénies sé kalifatit. Vit né té
cilén miliona njeréz kané filluar t&¢ marrin frymé lirshém, ta adhurojné Allahun té geté, té jetojné
té sigurt e té liré. Ende ka shumé puné pér tu béré atje né botén arabe, ende ka diktatoré e
mizoré té cilét nuk kursejné asgjé vetém e vetém pér té géndruar né pushtet, ende né shumé
shtete gjaku i qytetaréve éshté shumé “i liré”, por shpresat jané edhe mé té médha. Dje, njé
prej kétyre diktatoréve famékeq, Abdullah Salihi, president i Jemenit, dha doréheqje, dhe késhtu
mizorisé iu shképut dhe njé hallké, mbase prej té fundit gé i kané mbetur né vendet arabe. Le té
shpresojmé se lajme té kétilla t& mira do té na vijné edhe nga Siria.

Qé nga nesér po futemi né vitin e ri 1433 e ta shohim se c¢faré ndryshimesh e presin botén, se
cka fshihet né dijen e Allahut, athua do té jemi gjallé edhe njé vit, do té jeté ky vit mé i frytshém
e mé i begatshém se viti paraprak? Kéto dhe shumé gjéra tjera na mbetet t'i shohim, por
gjithheré me shpresé dhe optimizém se do té béhet miré, se do té punojmé mé shumé e mé
miré sesa gé kemi punuar gjaté kétij viti gé lamé pas. Lusim Allahun té jeté ashtu, pér ne dhe
pér mbaré njerézimin, amin.

